
Uunga siunnersuut: Inissiani attartortittakkani ineqarnermut tapiissutit pillugit Inatsisartut 
inatsisaannut allannguut nr. xx xx. xxx 2017  
(Ineqarnermut tapiissutit, aapparisap aapparisatulluunniit inooqatigisap toqukkut qimagunnerani, 

atukkatigulluunniit allanngortoqarnerani) 

 

Naalakkersuisut siunnersuutaannut, Inissiani attartortittakkani ineqarnermut tapiissutit pillugit Inat-

sisartut inatsisaannut Siumumiit imaatut oqaaseqassaagut. 

 

Siullermik Siumumiit oqaatigerusupparput assorujussuaq iluarisimaaratsigu ineqarnernut tunngas-

sutigut Naalakkersuisut assigiinngitsunik suliniuteqarnerannut. 

 

Inissiani attartortittakkani tapiissutit pillugit Inatsisartut Inatsisaata siunnersuutigineqartutut alla-

nngortinneqarneratigut ilaqutariit nanertugaanermik eqqugaareersut imaluunniit avinnikkut suli 

qaavatigut nanertuutigisassaannik tunineqartarnerat allanngortussanngortoq qularutiginngilarput. 

 

Tassa inoqutigiit amerlassusaat, inissiap attartukkap initaasa amerlassusaat aallaavigalugu 

tapiissutit aaqqissugaammata. Nuanniittaqaarlu ilaqutariit pilersueqataasumik annaasaqarneranni 

pissutsit allanngoriasaarnerisigut amerlasuutigut meerartallit ilanngullugit naalliuutissinneqar-

tarmata. 

 

Takisuuliorata Siumumiit siunnersuutip uuma inoqutigiit ikilineranni tapiissutit ingerlaannartumik 

atorunnaarsinneqaratik piffissami naleqquttumi ingerlaannartarnissaannik (Soorunami allamik 

inissarsioraanni) siunnersuut taperserlugu ataatsimiititaliami susassaqartumi aappassaanneerne-

qarnissaminut suliarineqarnissaa innersuussutigaarput. 

